Titel¢ foi ke Pooli uu Tesaloniki
piksd n wii

Lelee titele nti-iri we

Tesaloniki ye pee kuyu maa le Rom pikd keté
kuwéle kpg kapi ye n sée re Masetuwaani kémee.
Unsé lird kuu pee ne nsimé kecire piyéé i ha
kémee ke Pooli uu pee kuyu kpe-i Uléécaa icapine
karii. F111pu kuyu kuu yisi uu ne kei hapo. Pisuifi
pinyine api pee uicelaa Nmurei, uu pee kei mekee
yisi. Korenti-i kuu pe¢ we, uusenco Timotee uu ne
kei u leepo. Kei kud ne Kirisi pikd pee Tesaloniki-i i
we ritelé waipo.

Ifaaci iyz mekériine ye mmeé:

1. Pikei ke Pooli uu Tesaloniki pikd kecope n wa.
U Tesaloniki pikd kecaa Uléécaa poonesele re
pi nfatene kémee taalé nnya. Pooli uu isimé
inyine kapi ne u n kparai kecad uriyu heere
uu ko pikei kuu pikecope n wapisi pi léisente
(1:1-3:13).

2. Pooli ye Kirisi pikd I]moopljssle te pike isoi yee i
mékperinkpe m ma n le, pin kKo rila ma pin ko
Kkeisi (4:1-12).

3. Utume Pooli ye Kirisi mepeeme kecad icélaa pa
uu ko Kirisi pik? pise re api kape n loni (4:13-
5:11).

4. L& Kkai m) pise re Uléécaa icapine iké n we nsimé
yee ritelé tg keto-po we (5:12-28).

Iyahaa

1 N£ Pooli ne Timotee, t5o n5 Tesaloniki Uléécaa
icapine pikd pg ke Urdsaa Uléécaa ne Upiima Yeesu
Kirisi api n te, titele wdipo. Uléécaa ipeelée ne
unkinnine nké ndkenémee n we.

Tesaloniki piks mefine ne pinfatene

2 Mpa piyei kari ye Uléécaa ydasi re ne upikei,
ndnnénél nnya. Mpa piyei kari pirdwele kémee nd
léiselg. 3 Li pise re toké urdsaa Uléécaa keyu-i 1€ise
1¢ ne 1 kani nénnéfatene n nyise, mewai mewai
kémee ne 1£ ke 1ila kani m ma nn nd ringmdopuse,
ne 1 ke ndmenéta Urdpiima Yeesu Kirisi kecad ame
pikai n hasu. 4 Piméreco, to ceri re Uléécaa ye nd
lale uu nd wée re noké upiks. > Al lika nnya, ari
Nsimé¢ Kecire nd simisi ne nndosimé nmane, ama
ne rinane ne Nfdasone nnarne Kari nd n simisi. To

Ko ne kefa tenele re Nsimé mmee asei nk le. N3
ticuruu ye nyule 1 kari ne nd n sdne re liké ne nd

sonesi nnya. 6 T5 ne ne Urdpiima yiraanele, non ko

ne t5 ne Upiima yiraane. No meyd iwe lile, nipé ne
1€, no Nléécaasimé yosile ne mpdonare ke Nfaasone
nn ye n he. 7 Li tiyesele ani p3l5 pisoi pg ke pepee
Masetuwaani ne Akayii-po kefa n tenelg api ye ne ni
pailé. 8 Ai nkpani Masetuwaani ne Akayii nymane
yee ndkenémee N1éécaasime ko, ama nipa yei le ke
ndnnéfatene nsimé nn tiyékaa. Al nkpdani pise re
toké linsimé wa. 9 Pinnéi pee 1& kani kusane rs
n yosi kumuné kpe-i kari ndkenémee 11 ha nsimé
simaankee ne 1€ kani piléé inydonse Kepire ririto,
ani Upiima Uléécaa yee nfaa n te ne asei ute tiki
re noké u n Kkeisi. 10 No ko ménle re Ukepipi Yeesu
uké keydmecaa-po leeme uké kam. Uyg ke Uléécaa

uu nkpo kémee yukuse. Uyee Uléécaa Ketahai kee n
tuime kémee r lesene.

2

Pikei pg ke Pooli uu Tesaloniki-po n wa

1 Pimdreco, n5 ticuruu ye ceri re mertuipo
ndkenémee 4i méwoo wa. 2 No ko nyu re pi rd
lamaankeele api iwe rd wai Filipu kuyu-ps. Ama
Uléécaa ye ikarird hele ari Nsimé Kecire mee ukemee
n léeri nj simisi mipa ne ncsn nedy kari n yé. 3 Ai
lika, mpunne nin icélaa iy¢ Kari nni pisoi n céesi
kémeé we, nfasimé képe rika rin ko ikeme¢ we, ari
ko wégsi toké unyine Kiraase. 4 Ama nipa piyei kari
ye simisi yare 1g ke Uléécaa uu 1 la. Uléécaa yee rd
peenu uu yénu re t5 fe nnya kuu Unsimé Kecire rd
rimuise re toké ne n tikddnu. Al sisoipipi nkinnine
kari tikilg, ama Uléécaa yee ye kesoipipi kefa nsimé
1 céri kari la liké n 1agry. 5 N5 ticuruu ye nyule
risone re ari pikai nd kiraase, irdfaaci kémee nfasimé
rika fin ko pékaalg te Siwdd kari wégsi, Uléécaa yee
ursseérakod. 6 Ari uka ipakare wéési, ari ko n5 ne
pinyine ik5 wéési. 7 T5 né ko pee fe ari ntdnane
nd nyise re to Kirisi pitume nnya. Ama to pe€ ne
nd ladridle yare umareni yee ne ukewa kutu n cile.
8 To meyansei nd lale, ari Nsimé Kecire nd simisi.
Ticuruu mipa ntdfaa kai pee pise toké nd pa, td nd m
pane. No t3 ripdldle likei kecire. 9Pimdareco, ne nyure
no léisel 1€ kari n keisi meyikiyiki ai rd pelu. Ketuné
ne kesine kari Keisi risone ari kape ne nd unyine
nconi rimpdls kumurné kpe-i kari Nsimé Kecire mee
Uléécaa-i n léeri nd n simisi.

10 N4o nni Uléécaa ne kefa n tenelg, nd ne Uléécaa
ricuruu ndo pirdseérakod re merdfine ye ndkenécope
kpdiilenle men kecire we, 4me ko ncaai rika md.
11 Nonyu re to mipd nd vye rimuile yare ke dyosaa uu
ye usiwd timmuld. 12 To nd rinmddpuisele ari rinane
nd he ari ko meydnsei nd pise re ani sdne yare 1€ ke
Uléécaa uu 1 la. Uléécaa uyee nd sée re ani uiyoopi
kémee lompo ani ko kesé tiyu m ma.

13 To ko Uléécaa lico kecdd pipakare kpariisele.
Kumuné kpe-i kari Nléécaasimé nd n simisi, ani
kutu n tico ani n yosi yare sisoipipi nsimé, ama no
kutu n ticole, ani n y4su yare Uléécaa nsimé. Li ko
pee mesei Uléécaa nsimé le. N ye nd pepee ne kefa n
tene kémee keisile. 14 Pimareco, lelee Uléécaa icapine
yee ne Kirisi Yeesu kefa n tenelg Yutee keteni-i n wa
lico lee ndkenémee wa. Iwe iyg ke Pisuifi api Uléécaa
icapine 1y n wa ico ke ndpinéyuksd api nd lukeise.
15 Pepee Uplima Yeesu ne antepuye ké api ko t5 iwe
wai. Api Uléécaa ripdo we. Pi ko sisoipipl nnéi
pilaars le. 16 Pi nadésile piké rd puneise ari kape fe
toké mpuri sane piksd nsimé mme mee y¢ piriyun lo
simisi. Piaképe kapi n wapaari kecaa kapi nni aco
kpalé. Ama Uléécaa kuwoi ye pitine pi masile.

Pooliye kaipire uké Tesaloniki piks piyéne rikpa

17 Pimdreco, kari ne ketaa nd n wai nkaripi di re
ne ntdfasimé, ama ne irdpine, to meyadnsei kaipile re
toké piyéne nd rikpa. 18 To kaipile re toké ndkenémee
peepo. NE Pooli ye naasile 4i mese, amd Setani du
ncée he. 19 N5 pmaa, 4 uka uco, ndo 1 kari ne
n talg, ndo ntdpdonare, ndo kKo ardtopi kari n feriye
linyise-nyise kari y¢ ne rikdkori n wa kumuiné kpe-i

ke Urspiima Yeesu ut ha m peeri. 20 Mesei ye me, n5
kari ne rikdkori wai, no ko ntdpdonare.

3

1 To ndkenémee pihdape ndasile ari poone. Ari
méresi ari poone ari mese re td merdcire Ateeni-
I mésunu 2 ari urdmareco Timotee yee merdco
Uléécaa pikei n wai un Kirisi Nsimé Kecire simisi
tumpo re uké itisi nd rikpd uu nonnéfatene kémee
inini nd waise. 3 L& kémee, piwéékuse api y¢ Uléécaa
pitiki kémee nd uka feriye. Nirinécuruu ye nyu re
neni kKeyaa nké iwe nnyi ke Uléécaa uu m maa re
td li ye nyi. 4 Kari ye pee ndkenémee 11 we, to nd
simaalg te t5 iwe 1i. Lelee ko nni rd leeme. No li cerile
risone. > Kam m méresi am poone nnya kam Timotee
tumpo re uké yé iye kani Yeesu nfatene kémeé we.
Kenéwuu ye tuunile re kuniri dku kape nd peenu
pirdkei api méwoo wai.

6 Ama Timotee ye 15 leemele un ndkenémee 1éeri.
U ko ndnnéfatene ne ndnnéla nsimé rd simisile lin
laard. U rd maa re no Kerdcaa 1éiselenle ne rila. No
kaipi re noké piyéne t5 rikpa yare kari nni n kaipi
meco. 7 Pimdreco, kai nni 1¢ 1 we, ndnnéfatene ye
itisi rd hele, mipa kari pee mpdocaai ne iwe kecope i
we. 8 To nkpéni nfaa yenle, kai n wa re no Urdpiima
tikil ne kefa kese nnya. 9 Ari nyu iye kari y¢ Uléécaa
yaéasi ne mpdonare kari ukeyu-i m ma n nnya.
10 Ketuiné ne kesine kari ne Uléécaa téni re ukée tiyese
t5 ne nn5 toké yéntine toké lelee ndnnéfatene kémee
m parilg yipeise.

11Urbsaa Uléécaaricuruu ne Urdpiima Yeesu piké
ncée nysonse toké ne fe ari ha nj yénu. 12 Uléécaa
uké tiyese rila mme mee nni ndkenémee 1 we nke

yi nn kooni, uu ko tiyese rila kani ye pisoi nnéi n
nyise nké n kpdalg yare rila mmé kari nnind i nyiselé.
13 Upiima y¢ unnane ndanékin kémee wa. Kumuné
kpe-i ke Upliima Yeesu ne pg nnéi kuu n wée api ha
m peeri, ani Urdséa Uléécaa keyu-i n kpdiilg, rika in
y¢ n we kapi y& ne nd n cési. Uléécaa uké tiyese 1ila
mme mee nni ndkenécope 11 we nké n kpalg, uu ko
tiyese 1ila kani ye pisoi nnéi n nyise nké n kpalg yare
rila mmé kari nni nd i nyiselz.

4

Mgefine mee Uléécaa ripso i we

IPimareco, no metdroo kerdmee yénle 1€ kai m pise
re noké sdne ani ne Uléécaa ripdo n we. Mesei, no
ko pee mekee 1€ sdnele. Ama to nkpéni nd welule
ton ne nd téni ne Urdpiima Yeesu rinyiri re ani wa
lik¢ 12 tifaau. 2 No icélaa kari Urdpiima Yeesu kémee
n yosi ari nd térjse nyule. 3 L& ke Uléécaa uu 1
la lee re uké ndinésol nnéi n te. LE nnyaq, li pise
re ani ndmenécire ne mewai képe ti. 4 Mpd dye
uké pisdonne ncee kémee umecire pimulud céri uu
umecire ne mékperinkpe isoi kaase, uu pee isoi n le
lin tiyu ma. 5 Ani kape tiye noké nilinékaipi-kaipi
menylye n tikil¢ ai nd feriye yare pepee api Uléécaa
n nyu meco. 8 Uka du kape ne uuco punne mewai
mé kémee, Uu kape ko uco 1ikd caai. To pisimé nj li
muasile ari nd kururuse risone re Uléécaa ye pisoi pee
mewai mg mpuri n wai kutu pasane. 7 Uléécaa du
uncee-i r sée re toké mékperinkpe-i n sdne, ama u
r5 séele re toké n ssne lin kpdiilé. 8 L& nnya, dye un
icélaa nnyi n ye, ai kesoipipi kuu ye, ama Uléécaa
yee Unfaasone nd n he kud ye.

91In te ndmenécopecire nla kani y¢ 1 1akaane iye
ico kari y¢€ nkpani ritelé nd wiips. No nrinéciruu
Uléécaa-i peikeele 1€ kai m pise re noké n lakaane.
10 Ticuruu, 1& kani ne pinémareco pé nnéi pee
Masetuwaani-po i we sdne. Ama to nd welule re ani
pinmd5pu rikpd. 11 Ani rinmdpuy, ani nkinnine-i n
we anine ndnnékd kutu co, ani Keisi yare kari pisimé
nd m masi. 12 Li y¢ tiyese pepee api Yeesu n tikilg api
nd waise, ani y¢ ko pee tika nconi.

Uptima mekame

13 Pimdreco, to la re ani pepee n kpi nkd asei ko,
ndanépdo da Kape ne n caai yare pisoi toroo pee api
ne lika n talé meco. 14 To ne kefa tenele re Yeesu ye
kpule uu yisi, to ko ne kefa tenele re Uléécaa yé Yeesu
ne pepee Ne Kefa Yeesu n tenelé nkpo-i yukuse.

15 Urspiima icélaa inyine nks kari nni nkpéni nd
simisi. TS pg too y¢ ha Uplima mepeeme kumurné
kpe-1 nfda m ma, ari ne pepee n kpi kekpéé waine.
16 T3 keyda ke Uléécaa rinoo ko, uléécaatume piima
uu Uléécaa rinaatdy maa ari kém, Upiima uu pee
uricuruu keydmecaa-po cepime. Pikpokpo pee ne
Kirisi kefa n tene pee mefoi nkpo-i yisine. 17 Lg
memad, td pitdroo too yé¢ ha kumuné kpe-i nféa
m md, td ne pé¢ Kal y¢ risakaapo kuhope kémee,
ari Upiima keyéme-mé tépei. Lin 1€ n wa, td ne
Upiima ari ha mipa piyei kesé n we. 18 Lg nnyaq, ani
ndmenécopecire itisi hekaane ne ando nnye.

1 Pimdreco, 4i nkpani pise re piké keyda k& ne
kumun¢ kpe-i ke mewai mé nnéi ame n waine kecaa
ritelé nd wipo. 2 N3 ticuruu ye nyule risone re keyaa

kg ke Upiima uu n sdnti ye rd kaikaine yare ke uyaa
uu ye kesine rinkaikai. 3 Kumuiné kpe-i ke pisoi api
ye mMi maa re: NKinpnine ye tonele, ncdy rika rin ko
we, kumurn¢ kpe-i ke ncaal nn ye mekaikai pi rikipi,
yare ke memarenlé ame ye ufani rinkaikai meco,
piuka u yé¢ nméheree. 4 Amé n5 pinémdareco, ani
kuymaha-i we, keyaa ke dke y¢ ko nd rikaikai yare ke
uyaa uu ye rinkaikai. 5 No ndnnénéi metéi ne ketuné
pik5 le. Ani kesine ne kugmaha piks. 6 Kai nni 1z,
ai pise re toké pico meco n loni. Ama li pise re toké n
nyéni ari nipa yo n wai ne kemuné. 7Kesine ke pepee
ye 1 lopile api ye lopile, kesine ke pitaniré pdo ye po.
8 Amaé t5 ne ketiné pik5 le. Li ko pise re toké nipd
yo n wal ne kemuné. Li pise re toké nfatene ne 1ila
kpisi ari waise yare kewenitukanka kapi ye neihime
ririlord, ari ko pirdyulale kari ne n talg kpisi ari kipi
yare ritopikor. 9 Uléécaa du r5 wa re uké ukuwoi
kerdcad n wailg, ama u lale toké ne Urdpiima Yeesu

Kirisi kefa tene uké ne tirdyu lo. 10 T5 nnya ke Kirisi
uu kpu re, ton n loni née ton n nyani, t ne uyg toke
kesé nfaa m ma. 11 Kai nni 1, ani itisi hekaane anin
mddpusenel yare 1€ kani nni n wapaaneri meco.

Icélaa toroo ne iyahaa

12 Piméreco, ani pepee ndkenémee n Keisi, pg ke
Uléécaa uu n wée re piké ndpinékpéenwai pin nd
céési m pakarelg. 13 Ani rila pi nyise risone ani pi m
pakarelg, pikei pg kapi n wai nnya. Ani n td liké n
laary.

14 Pimareco, to ne nd téni re ani pikanks cési, ani
piwamel itisi kpd, ani pindrei 1éni, ani ne pinnéi
fsudlu n le. 15 Ani ndmenécire ti, vika du kape ye
mewai kOpe piwal uco ceel. Ama ani nipa piyei n

WEéesi re noke lisone n wapaane ani ko pisoil nnéi
lisone wai.

16 Ndanépdo aké mesére n lagrd. 17 Ani nipa
piyei keydme n yaasi. 18 Ani ye nipd mewai méye-
1 Uléécaa yaasi re ne upikei. L ke Uléécaa ud ne nd
1 la ye 12 nd ne Kirisi Yeesu kupéneco kémee. 19 Ani
kape Nfaasone pikei tapisi.

20 Ani kape ye nsimé ke Nfaasone nn nd ri simisi
héikuse. 21 Ama ani ye mipa yo risone ripai ani lee 1t
nyand mulu. 22 Ani ne ndmenécire mewai képe nnét
mpuri to.

23Uléécaa yee ye nkinnine n he uké tiyese ani pdls
upikd uké ndinésoi nnéi rimulud risone, kai n kpisi
nfda kuu nd 1 he ne kumiiri ne ipine, ani kape ne
akdpe m ma keyaa kg ke Urdpiima Yeesu Kirisi uu
m peeri nnya. 24 Uyee nd 11 sée ye li waine. Un iye n
yekei, 1€ kuu ye ritiki.

25 Pimadreco, ani ye ko kerbcad Uléécaa yaasi.

26 Ani pimareco toroo nnéi memareco ripira ani
yahaane risone.

27 Ne ne nd téni re ani Urdpiima rinyiri ripai ani
pimareco toroo nnéi ritelé nti kééni.

28 Urdpiima Yeesu Kirisi uké ipeclée nd nyise.

